
Chantelle Grech (K.l. nru. 428087(M))
(‘l-appellata’)

vs.
Direttur Generali tas-Sigurta So¢jali

(‘l-appellant’)

II-Qorti,
Preliminari

1. Dan huwa appell maghmul mill-intimat id-Direttur Generali tas-Sigurta
Soéjali [minn issa 'l quddiem ‘id-Direttur Generali appellant’] mid-deéizjoni
numru 343/2022 moghtija mill-Arbitru tas-Sigurta Socjali [minn issa ’l quddiem
‘I-Arbitru’] fid-29 ta’ Dicembru, 2022, [minn issa ‘| quddiem ‘id-decizjoni

appellata’], li permezz taghha ddecida li jilga’ I-appelli tar-rikorrenti Chantelle
Grech (K.I. nru. 428087(M)) [minn issa ‘| quddiem ‘l-appellata’], filwaqt li
ddikjara nulli u minghajr effett id-decizjonijiet tad-Dipartiment tas-Sigurta

Socjali tal-15 ta’ Lulju, 2021 u tad-19 ta’ Lulju, 2021.

Fatti

2. ll-fatti tal-kaz odjern jirrigwardaw decizjoni tad-Direttur Generali
appellant tal-15 ta’ Lulju, 2021 u tad-19 ta’ Lulju, 2021 [minnissa’l| quddiem ‘id-
detizjoni tad-Direttur Generali appellat’] li skont hu l-appellata kienet nagset
milli tikkopera mal-ispetturi, u ghalhekk waqqaf il-benefi¢c¢ju tal-ghajnuna
soc¢jali (SUP) u naqqas ir-rata tal-Allowance tat-Tfal wara li allegatament kien sar

hlas zejjed ghall-perjodu bejn id-19 ta’ Gunju, 2021 u I-1 ta’ Ottubru, 2021.

Mertu

3. Ir-rikorrenti appellat minn din id-decizjoni quddiem I-Arbitru fit-3 ta’
Awwissu, 2021 fejn ikkontestat id-decizjoni tad-Direttur Generali appellat,

filwaqt li spjegat ¢-cirkostanzi taghha.

4, |d-Direttur Generali appellant wiegeb fis-6 ta’ Ottubru, 2021 fejn huwa
wkoll spjega c-cirkostanzi tal-kaz odjern, u talab sabiex |-Arbitru jikkonferma d-

decizjoni appellata u jichad it-talba tal-appellata.

Id-decizjoni appellata

5.

L-Arbitru wasal ghad-decizjoni appellata wara li ghamel is-segwenti

konsiderazzjonijiet:

“lkkonsidra

Illi dawn I-appelli jittrattaw dwar decizjonijiet tad-Dipartiment li jitwaqqaf il-hlas tal-
Ghajnuna Socjali u jintalab ir-rifuzjoni tal-ammonti mhallsa minhabba li skont id-
Dipartiment ma kienx sodisfatt li Il-appellanta ikkoperat mall-ispetturi tad-
Dipartiment fil-qadi tal-investigazzjoni taghhom.

Illi mix-xhieda u dokumentazzjoni prodotta irrizulta li din I-investigazzjoni nbdiet fuq
rapport anonimu li I-appellanta ma kienetx qged tghix fl-indirizz indikat minnha imma
f'indirizz iehor mas-sieheb taghha. Irrizulta li mill-investigazzjoni li nbdiet wara
rapport anonimu [-ufficjali marru aktar minn darba fl-indirizz iddikjarat mill-
appellanta izda qatt hadd ma fethilhom. Huma ghamlu kuntatt maghha permzz tat-
telefonija fug in-numru moghtija mill-istess appellanta izda anke hawn kienu
minghajr success. Intbaghat avviz b’posta registrata u dan ukoll ma gabx success
ghaliex I-appellanta bagghet ma marritx tkellem lill-uffi¢jali fid-Dipartiment. Dan I-
awviz b’posta registrata qatt ma wasal ghand I-appellanta kif jidher mid-dokument
tal-Maltapost fejn hemm imnizzel li “item could not be processed further since
addressee could not be reached” Dan kuntrarju ghal dak li hemm fir-rapport tal-
ufficjali investigattivi. L-appellanta permezz ta’ affidavit taghha datat 19 ta’ Jannar
2022 ikkonfermat Ii hija gatt ma rceviet xi haga bil-posta.

L-Arbitru filwagqt li jaghmel referenza ghas-sentenza moghtija mill-Qorti tal-Appell
mill-imhallef Lawrence Mintoff fejn gibed I-attenzjoni li investigazzjoni anonimi ma
ghandhomx jintuzaw sabiex jwaqqfu I-beneficcji lill-beneficjarji simili ghal kif twettqu
l-investigazzjoni f'dan il-kaz. L-Arbitru ma huwiex konvint li d-Dipartiment pprova I-
kaz tieghu fuq livell rikjest mil-ligi ghaliex ma ngabet ebda prova konkreta li I-
appellanta kienet gieghda tghix mas-sieheb taghha fl-indirizz indikat u langas li hi
kienet giet notifikat bl-avviz u nagset li Zzomm |-appuntament taghha mal-ufficjali
tad-Dipartiment.

L-Arbitru sema’ t-trattazzjoni tal-partijiet fejn gabu l-argumenti taghhom favur il-
posizzjoni ta’ kull naha.

Ghal dan il-motivi I-appelli ta’ Chantelle Grech qed jigu milqugha u d-decizjonijiet tad-
Dipartiment datati 15 ta’ Lulju 2021 u tad-19 ta’ Lulju 2021 huma kkonsiderati nulli u
minghajr effett.”

L-Appell

6. |d-Direttur Generali appellant ipprezenta r-rikors tal-appell tieghu fI-1 ta’
Frar, 2023 fejn qgieghed jitlob lil din il-Qorti sabiex joghgobha thassar u tirrevoka
d-decizjoni appellata, filwaqgt li tikkonferma d-decizjoni tieghu tad-19 ta’ Lulju,
2021, bl-ispejjez kontra l-appellata. Jghid li I-aggravji tieghu huma dawn: (i) I-
Arbitru kien skorrett meta gies li d-decizjoni appellata kienet serhet fuq I-allegat
fatt li lI-appellata kienet gieghda tghix mas-sieheb taghha; u (ii) I-Arbitru ghamel
apprezzament zbaljat tal-provi meta wasal ghall-konkluzjonijiet irragonevoli li |-

appellata ma kinitx notifikata bl-avviz tad-Dipartiment.

7. L-appellata wiegbet fid-19 ta’ April, 2023, fejn issottomettiet li |-aggraviji
tad-Direttur Generali appellant ghandhom jigu michuda, filwaqt li d-decizjoni
appellata ghandha tigi kkonfermata, bl-ispejjez u bl-imghax fejn applikabbli

kontra l-imsemmi Direttur Generali appellant.

Konsiderazzjonijiet ta’ din il-Qorti

8. ll-Qorti ser tghaddi sabiex tikkunsidra I-aggravji tad-Direttur Generali
appellant, flimkien mat-twegiba tal-appellata, u dan filwaqt li tqgis ukoll I-

osservazzjonijiet tal-Arbitru kif jirrizultaw fid-decizjoni appellata.

9. |d-Direttur Generali appellant gieghed jikkontendi permezz tal-ewwel
aggravju tieghu, li I-Arbitru kien skorrett meta kkunsidra li d-decizjonijiet tieghu
kien jserrhu fuq l-allegat fatt |i |-appellata kienet gieghda tghix mas-sieheb
taghha. Jikkontendi li d-decizjoni tieghu ma kinitx imsejsa fuq dan l|-allegat fatt,
izda ghaliex kien hemm nuqgqgas ta’ koperazzjoni min-naha taghha fejn I-
investigazzjoni |li huwa kien gieghed jittenta li jaghmel ma setghetx issir
minhabba I-agir tal-appellata. Ghalhekk jghid i I-Arbitru strah fuq
konsiderazzjonijiet li ma kienux jaghmlu |-mertu tal-appell u dak li kellu
jikkunsidra kien jekk id-decizjonijiet |i ttiehdu kienux ragonevoli jew le. Meta d-
Direttur Generali appellant jghaddi sabiex jispjega t-tieni aggravju tieghu, jibda
billi jiddikjara li huwa jaghraf li fl-istadju tal-appell is-soltu ma jigix iddisturbat |-
apprezzament tal-fatti li jkun sar mill-Qorti, jew fil-kaz odjern mill-Arbitru, u dan
sakemm ma tirrizultax raguni gravi. Jissottometti li m’ghandux jintesa I-
insenjament tal-Qorti tal-Appell (Superjuri) kif rifless fis-sentenza taghha fl-
ismijiet Dott. Antoinette Cutajar vs. L-Onor. Dr. Joseph Muscat — Prim Ministru
et tal-14 ta’ Dicembru, 2018, u jiccita silta minn dak li galet hemmhekk I-
imsemmija Qorti. Jic¢ita wkoll id-decizjoni appellata, fejn |-Arbitru ddikjara li
“[l]-Arbitru ma huwiex konvint li d-Dipartiment pprova I-kaz tieghu fuq livell
rikjest mil-ligi ghaliex ma ngabet ebda prova konkreta li I-appellanta kienet
gieghda tghix mas-sieheb taghha fl-indirizz u lanqgas li hi kienet giet notifikata
bl-avviz u nagset li zzomm I-appuntament taghha mal-ufficjal tad-
Dipartiment”. Jibda billi jispjega li m"hemm l|-ebda dubju dwar il-fatt li I-indirizz
Block 5, Flat 7, Triq Gdida fi Triq Larry Vella, San Pawl il-Bahar, huwa l-indirizz
residenzjali tal-appellata, hekk kif jirrizulta mill-Common Data Base. Jghid li
f'dan l-indirizz intbaghtu d-decizjonijiet tieghu, u huwa l-indirizz |i l-appellata

ndikat fl-appell taghha, u sahansitra ssemma fl-affidavit tax-xhud li ressqet |-
istess appellata. Hawnhekk id-Direttur Generali appellant jghaddi sabiex
jispjega I-kronologija tal-fatti tal-kaz odjern, fejn |-ispetturi kienu cemplu lill-
appellata fuq in-numru tal-mobile li kienet tat hija stess, izda nstab li filfatt dan
ma kienx jezisti. Jikkontendi li dan huwa nuqqgas xejn zghir min-naha taghha
ghaliex kien ifisser li hija kienet ghaddietlu numru falz, jew li ma zammitux
aggornat, sabiex b’hekk huwa gie m¢ahhad minn mod semplici u tassew effettiv
ta’ kif seta’ jaghmel kuntatt mal-appellata. B’hekk I-ispetturi kienu ghaddew
sabiex baghtu ittra registrata ghaliex din kienet tipprovdi prova jekk waslitx jew
le. Jirrileva |i quddiem I|-Arbitru kienet giet esebita |-informazzjoni dwar dan
kollu, fejn il-pustier meta ma sabx lill-appellata fir-residenza taghha, halla avviz
sabiex |-istess appellata tigborha mill-fergha lokali tal-Posta. Id-Direttur
Generali appellant jghid li dwar dan kollu instemghet xhieda fit-tul, izda ma
setax jifhem l-iskop ta’ dik ix-xhieda. Isejjah il-provi tal-appellata fir-rigward
bhala pwerili ghall-ahhar, fejn l-argument taghha dwar |i letterbox mbhijiex
sigura huwa assurd u patetiku. Jishaq li kien id-dover tal-appellata bhala bonus
paterfamilias li taghmel cert li hija tista’ tircievi ittri importanti. |d-Direttur
Generali appellat jirrileva li ma rrizultat I-ebda prova li l-avviz tal-Maltapost
sabiex tigbor |-ittra ma thalliex hemmhekk, u I-argument taghha li hija ma kienet
irceviet xejn, kellu jigi kkunsidrat fit-totalita tac¢-cirkostanzi u mhux bhala fatt
izolat. Jispjega li huwa kien ghamel minn kollox min-naha tieghu, fejn sahansitra
[-ispetturi marru darbtejn fuq il-post u ma sabux lill-appellata. Imbaghad
ittentaw jikkomunikaw maghha permezz tal-mobile minghajr ma rcevew l-ebda
twegiba, filwaqt li rrizulta li n-numru tal-mobile ma kienx jezisti. Fl-ahharnett

meta ppruvaw jinnotifikaw lill-appellata permezz ta’ posta registrata, din

bagghet ma ngabritx. Ghalhekk jistagsi x’kellu jaghmel izjed f'dawn ic-
¢irkostanzi. ld-Direttur Generali appellat jikkontendi li huwa ghal kollox
irrilevanti I-kumment tal-Arbitru |i “investigazzjoni anonimi ma ghandhomx
jintuza sabiex iwaqqfu I|-beneficcji lill-beneficjarji simili”, ghaliex is-sors tal-
investigazzjoni ma jbiddel xejn mill-fatt li I-istess investigazzjoni ma setghetx
issir minhabba nuqqgas ta’ koperazzjoni tal-appellata. Jikkontendi li anki fejn
huma kienu ser jaghmlu spezzjoni ghall-gharrieda, kienu ser jigu rinfaccati bl-
istess problema ta’ bieb maghluq, telefonati mhux imwiegba u posta registrata
njorata. Id-Direttur Generali appellant jishaq li dan huwa kaz ¢ar fejn l-appellata
kienet xekklet kull tentattiv ta’ notifika, u huwa assurd li ta’ dan kienet qieghda
tinghata rigal. Jissottometti li jekk kien hemm ragunijiet ghal uhud mic-
cirkostanzi, izda fejn gatt ma nghatat spjegazzjoni ghaliex il-linja tan-numru tal-
mobile ma kinitx tahdem, |-assjem taghhom u hawnhekk jaghmel enfazi fuq il-
fatt li I-appellata nagset milli tigbor il-posta registrata, fl-ahjar ipotezi kienu juru
li hija ma kinitx hadet hsieb I-affarijiet bazici taghha, u fl-aghar ipotezi li ghamlet
tabirruhha sabiex ma tigix notifikata. Jikkontendi li d-Dipartiment, fid-dawl ta’
dan kollu, ragonevolment kellu jasal ghall-konkluzjoni li l-appellata ma ridtx

tikkopera mieghu, u ghalhekk id-decizjonijiet tieghu kienu korretti.

10. L-appellata fit-twegiba taghha tispjega li I-kaz odjern beda hekk kif kien
sar rapport anonimu fil-konfront taghha mad-Direttorat ghall-Ghajnuna
Finanzjarja, li hija kienet qieghda tirrisjedi ma’ persuna ohra fir-residenza
taghha. Tkompli tispjega li b’hekk id-Direttorat fetah investigazzjoni fil-konfront
taghha, b’dana li t-tentattivi sabiex isir kuntatt maghha ma rnexxewsx, izda dan
ghal ragunijiet li tghid li mhumiex imputabbli lilha, u li kienu sahansitra barra

mill-kontroll taghha. Filwaqt |i taghmel riferiment ghall-ittra li baghat id-

Direttorat u li bagghet ma waslitx ghandha, tghid li xorta wahda d-Dipartiment
deherlu li kellu jwaqqaf il-benefi¢¢ji li hija kienet tircievi dak iz-zmien. Tghid li
hija kienet appellat mid-decizjoni tad-Direttur Generali appellant, u I-appell kien
gie milqugh mill-Arbitru. Min-naha tieghu d-Direttur Generali appellant hass
ruhu aggravat bid-decizjoni, u ressaq appell quddiem din il-Qorti, b’dana li fil-
fehma taghha l-aggravji tieghu huma infondati ghal kollox u ntizi sabiex din il-
Qorti tiddisturba bla bzonn |-apprezzament tal-provi li kien ghamel |-Arbitru.
Dwar l-aggravji li gieghed iressaq id-Direttur Generali appellant, tghid li dawn
ma jittrattaw l-ebda punt ta’ ligi, u saru ghaliex id-Direttur Generali appellant
m’ghogbitux id-decizjoni tal-Arbitru, u mhux ghaliex tassew kien hemm
ragunijiet validi li jitolbu li d-decizjoni appellata tinbidel. Ghal dak li jirrigwarda
l-ewwel aggravju, l-appellanta ssostni li I-Arbitru kien gharaf li I-investigazzjoni
fil-konfront taghha kienet bdiet hekk kif kien hemm allegazzjoni li hija kienet
gieghda togghod mas-sieheb taghha. Madankollu d-Direttur Generali appellant
fir-rikors tal-appell tieghu spjega |i d-decizjonijiet tieghu kienu ttiehdu fil-
konfront taghha ghaliex hija ma kinitx ikkoperat. Tghid li hawnhekk huwa ma
kellu l-ebda ragun, u tistagsi kif setghet tittiehed din id-decizjoni fejn hija
sahansitra ma kinitx giet infurmata b’dak li kien gieghed jintalab minghandha.
Wara kollox hija kellha kull interess li tkellem lid-Direttorat sabiex tevita li
jinqata’ I-beneficcju. Hawnhekk l-appellata tidhol fit-tifsira ta’ ‘cooperation’ kif
moghtija minn diversi dizzjunarji tal-ilsien Ingliz, u tghid li minn hawnhekk il-
Qorti tista’ tapprezza li sabiex ikun hemm koperazzjoni, hemm bzonn li I-persuni
fug kull naha jkunu nfurmati b’dak li gieghed jigri. Tirrileva li I-ittra kienet
intbaghtet lilha wara t-tentattivi tal-ispetturi sabiex jaccedu fir-residenza
taghha, izda din kellha tintbaghat proprju gabel, u hawnhekk taghmel riferiment

Qrati tal-Gustizzja
Pagna 8 minn 11



Appell Inferjuri Numru 3/2023 LM

ghas-sentenza ta’ din il-Qorti, kif preseduta llum, fl-ismijiet Miriam Attard vs.
Direttur Generali tas-Sigurta Soéjali moghtija fit-12 ta’ Ottubru, 2022. Tghid li
l-agir tad-Direttur Generali appellant f'dik il-kawza li wassal lil din il-Qorti sabiex
tesprimi ruhha b’mod li jolqot il-laham il-haj, kien wiehed kwazi identiku ghal
dak li rrizulta fil-kaz odjern. Min-naha taghha, hija kienet ghamlet riferiment
ghal din is-sentenza fit-trattazzjoni orali taghha quddiem I|-Arbitru, u ghalhekk
ghal darb’ohra ser tistrieh fuq dak il-pronunzjament applikabbli wkoll ghall-kaz
odjern. L-appellata tikkontendi li jekk ma kienx hemm |-allegazzjoni li hija kienet
gieghda tirrisjedi mas-sieheb taghha fir-residenza taghha, id-decizjoni tal-
Arbitru kellha tkun l-istess ghaliex id-decizjoni titkellem ukoll dwar (a) il-fatt li
hija ma kinitx giet notifikata bl-ebda avviz; u (b) il-fatt li ma kienx minnu li hija
b’xi mod nagset mill zzomm I-appuntament taghha mad-Dipartiment. Tghid li
filfatt |-Arbitru kien osserva li d-Dipartiment ma kienx ressaq prova dwar in-
notifika tal-avviz li kien intbaghat lilha, u li hija kienet nagset milli tattendi ghall-
appuntament taghha. Dwar it-tieni ec¢ezzjoni taghha, I-appellata tissottometti
li kif sewwa ¢itat mid-Direttur Generali appellant, din il-Qorti ghandha s-setgha
‘tikkoregi kull apprezzament ta’ fatt li jidhrilha li jkun zbaljat irrispettivament
mill-gravita tal-izball”, izda mhux b’mod facli jew ghax hekk jidhirlu I-appellant
kif huwa I-kaz odjern. L-appellata tghid li I-motivazzjoni wara dan it-tieni
aggravju hija ¢ara. Tispjega li d-Direttur Generali appellant mhuwiex ged jagbel
mad-decizjoni appellata, u b’hekk gieghed jipprova jbiddilha, u mhuwiex minnu
li sar xi apprezzament hazin tal-provi jew xi nuqgas iehor. L-appellanta
tikkontendi li r-ragunijiet li gab id-Direttur Generali appellant jistriehu fuq
assunzjonijiet u kien qged jippretendi li I-oneru tal-prova dwar il-fatt li hija ma

kinitx gabret I-ittra mill-fergha lokali tal-Posta, kellu jkun fugha, meta wara

kollox ma kien hemm |-ebda obbligu bhal dan, u hija ma setghetx tkun taf li din

intbaghtet mid-Dipartiment.

11. llI-Qorti tqis li d-decizjoni appellata hija wahda gusta u tajba. Wara li
jirrizulta ¢ar minn din id-decizjoni li I-Arbitru gharaf li r-raguni li kienet inghatat
mid-Dipartiment sabiex jitwaqqaf il-benefi¢¢ju tal-ghajnuna socjali (SUP) u
titnaqqas ir-rata tal-Allowance tat-Tfal, kienet li I-appellata kienet nagset milli
tikkopera mal-ispetturi tad-Dipartiment meta dawn kienu geghdin jinvestigaw
rapport anonimu li hija kienet gieghda tghix flimkien mas-sieheb taghha,
ikkunsidra mhux biss il-fatt li ma tressqget |-ebda prova dwar din |-allegazzjoni,
izda wkoll li d-Direttur Generali appellant ma gab I-ebda prova li hija kienet giet
notifikata bl-avviz tieghu, izda nagset milli zzomm l-appuntament li kellha mal-
ufficjali tad-Dipartiment. 1l-Qorti tgis li ghalhekk I-Arbitru indirizza sew il-pern
tal-kwistjoni kollha bejn il-partijiet, billi kkunsidra li ma kien hemm |-ebda prova
li setghet turi li I-appellata kienet konxja tal-fatt li hija kellha tikkomunika mad-
Dipartiment. Fl-eventwalita |i hija tassew kienet notifikata bl-avviz tad-
Dipartiment dwar l-appuntament u nagset milli tattendi, id-Direttur Generali
appellant kien ikollu kull ragun jargumenta li hija kienet nagset milli tikkopera
mal-ispetturi tad-Dipartiment. lzda fin-nuqqgas ta’ prova cara u konkreta dwar
dan, id-decizjoni tieghu bl-ebda mod ma tista’ tigi kkunsidrata bhala gustifikata,

anki mehuda in konsiderazzjoni ¢-¢irkostanzi kollha tal-kaz.

12. Ghaldagstant il-Qorti ma ssibx li I-aggravji tad-Direttur Generali appellant

huma gustifikati, u tichadhom.

Decide

Ghar-ragunijiet premessi I-Qorti tiddeéiedi dwar I-appell tad-Direttur Generali
appellant billi tichdu, u tikkonferma d-decizjoni appellata fl-intier taghha, bl-

ispejjez taz-zewg istanzi kontrih.

Moqrija.

Onor. Dr Lawrence Mintoff LL.D.
Imhallef

Rosemarie Calleja
Deputat Registratur

